
ஶ்ரீக்ரு’ஷ்ணாரார்திகா

ஶரணாக³தபீ⁴திநிவ்ரு’த்திபரம்
பரபக்ஷதமோநிகராம்ஶுநிதி⁴ம் ।
நிதி⁴ஸேவிதபாத³ஸரோஜயுக³ம்
யுக³த⁴ர்மநிவர்த்தககாலப²லம் ॥ 1॥
கரஜோல்லிகி²தப்ரமதோ³ச்சகுசம்
குசகுங்குமலிப்தயஶோஹ்ரு’த³யம் ।
ஹ்ரு’த³யஸ்தி²தகோ³குலவாஸிஜநம்
ஜநஸஞ்சிதபுண்யசயைகப²லம் ॥ 2॥
ப²லதா³நபராதிஸமர்த²பு⁴ஜம்
பு⁴ஜத³ண்ட³க்³ரு’ஹீதகுசாக்³ரமணிம் ।
மணிஶோபி⁴தஹஸ்தத்⁴ரு’தாத்³ரிவரம்
வரகோ³பவதூ⁴சயஸம்வலிதம் ॥ 3॥
வலிதப்ரமதா³யுதராஸகரம்
கரபத்³மயுகா³ஹிதவேணுவரம் ।
வரப⁴க்திஶிர:ஸ்தி²தபத்³மகரம்
கரமர்தி³தயாத³வயூத²ரிபும் ॥ 4॥
ரிபுயூத²பு⁴ஜங்க³மத³ர்பஹரம்
ஹரபூஜிதரம்யஸரோஜபத³ம் ।
பத³பத்³மயுகா³ர்சநத³த்தபத³ம்
பத³பத்³மநக²ஸ்தி²தப⁴க்திரஸம் ॥ 5॥
ரஸபூரிதகோ³பவதூ⁴ஶாரணம்
ஶரணாக³தகோ⁴ஷஜநாப⁴யத³ம் ।
ப⁴யதா³த⁴ஶிரோஹரக²ட்³க³த⁴ரம்
த⁴ரணீக்ரு’தபுண்யசயைகப²லம் ॥ 6॥

ப²லஹேதுவிமர்த்³தி³தது³ஷ்டக²ரம்
க²ரமுக்தித³பாத³ஸரோஜவரம் ।
வரப³ர்ஹிஶிக²ண்டி³கயுக்தகசம்
கசபாஶிநிவேஶிதபுஷ்பசயம் ॥ 7॥
கோ⁴ஷாதி⁴பதிம் கமலாதி⁴பதிம்
வந்தே³ தமஹம் மது²ராதி⁴பதிம் ॥ 8॥
இதி ஶ்ரீவிட்²ட²லேஶவிரசிதா ஶ்ரீக்ரு’ஷ்ணாரார்திகா ஸமாப்தா ।

Proofread by PSA Easwaran

Shrikrishna ArArtikA

pdf was typeset on September 17, 2023

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

